
كچێك بە لەچكێكەوە     خـــــــــۆی دەخنكێنێت

دیاردەی خۆكوشتن لەناو هەموو 
كۆمەڵگەكانی جیهاندا هەیەو 

هەبووە، بە كۆمەڵگە پێشكەوتوو 
دواكەوتووەكانیشەوە، زۆربەی سەرچاوە 

سۆسۆلۆژی و دەروونیەكان باس لەوە 
دەكەن كە ئەو كەسەی خۆی دەكوژێت 
ناڕێكی عاتیفی و دەروونی هەر لە 

مناڵیەوە لەگەڵدایە و بۆ هەنجەت و 
هۆكارێ دەگەڕێت تا لە هەر كاتێكدا 

بێ بیكاتە پاڵنەرێ بۆ كۆتایی هێنان 
بە ژیانی خۆی، وەك ئەم رووداوەی كە 
ماوەیەك لەمەوبەر لە هەولێر ڕوویدا..

*   *   *
كچێك ك������ە تەمەنی 17 س������اڵانە بە 
لەچكێكەوە لەچێش������تخانەی ماڵەوەی 
خۆی������ان كۆتای������ی بە ژیان������ی خۆی 
دەهێنێ������ت و خ������ۆی دەخنكێنێ������ت، و 
تا ئێس������تا هۆكاری خۆكوش������تنەكەی 
ب������زرە و خێزانەكەی تەنیا نەخۆش������یی 
دەروونییەك������ەی بەهۆكاری فەوتاندنی 

ژیانییە لە لایەن خۆیەوە دەزانن. 
*   *   *

 كە هەڵستام بینیم خوشكەكەم بە 
لەچكێك خۆی خنكاندوە

 بە وتەی ش������ــــاهێدحـــــــاڵ )ه .ح .ا( 
كە دەكاتە ب������رای قوربانییەكە لە دایك 
دانیش������تووی هەولێرە،  بووی 1985ەو 
باس لەوە دەكات كە خوشكەكەی )خ( 
دەروونی  نەخۆش������ی  هەرلەمنداڵییەوە 
هەبووە، هەموو شتێكی بە دڵی خۆی 
دەك������ردو هەركارێ������ك نی������ازی نەبوایە 
دەڵێت: خوش������كەكەم  )ه.ح(  نەیدەكرد، 
خواردن و خواردن������ەوەی زۆر كەم بوو، 
لەماڵەوە  ب������وو  بەیانی  كاتژمێ������ر 10 
هاواری  لەگەڵ  لەكاتێك  نووس������تبووم 
خوش������كێكی ترم بەناوی )ن( بەخەبەر 
هاتم وت������ی )خ( خ������ۆی خنكاندووە. 
بەپەلە هەڵس������ام، كاتێك چووم دەرگای 
لەپەنجەرەكەوە  داخرابوو،  چێشتخانەكە 
سەیرم كرد، خۆی بەلەچكێك هەڵواسی 
بوو، كورس������ییەكی پلاس������تیكی لەژێر 
قاچەكانیدا ب������وو. پەلاماری دەرگای 
دەنگی  ل������ە  گوێ������م  چێش������تخانەمدا 
پاشان  بوو.  كورس������ییەكە  جووڵانەوەی 
بەن������اوی )ن(   براك������ەی ترم هات������وو 
چەند جارێك خ������ۆی بەدەرگاكەدا داو 
ش������كاندی، دەرگا كەوتە سەر زەوی، 
پاش������ان براكەم لەگەڵ دایكم )خ( یان 
بڵند كردو منیش لەچكەكەم لە گەردەن 
كردەوەو هێنامانە خوارەوەو پاش������ان من 
زۆر ش������ڵەژام بەرگەم نەگرت و هاتمە 
دەرەوەو دراوس������ێكانمان هەڵیان گرت و 

بردیانە نەخۆشخانە«.



49

20
11

/1
0/

10
  

)8
50

ە )
مار

ژ
تی
ڵایە
مە
كۆ

كچێك بە لەچكێكەوە     خـــــــــۆی دەخنكێنێت
)ن. ح .ا ( تەمەن 21 ساڵە سەبارەت 
بە خوشكەكەی دەڵێت« لەگەڵ )خ 
( هیچ كێش������ەو گرفتێكمان نەبووە، 
ئێمە بێ كێش������ەترین خێ������زان بووین، 
چونكە گ������ەورەو بچوكی هەبوو لە 
نێوانماندا ئەم������ڕۆ كاتژمێر )10(ی 
بەیانی بوو، بەڕۆژوو بووم لەكاتێكدا 
لەگەڵ ه������اواری )ن( بە ئاگا هاتم 
وتی )خ( خ������ۆی خنكان������دووە، بە 
پەلە چووم بینیم لە چێش������تخانەكەیە 
دەرگاكە داخراوەو دایكم و خوشكم و 
براكەم خەریكی دەرگا شكاندن بوون 
من ل������ە پەنجەرەی چێش������تخانەكەوە 
تەماشام كرد بینیم خ بە چەفیە خۆی 
هەڵواس������یوە، كورس������یەكی پلاستیك 
لەژێر قاچەكانی بوو گەڕامەوە لای 
دەرگای چێشتخانەكە هێشتا دەرگاكە 
نەكراب������وەوە چەند جارێ������ك خۆم بە 
دەرگاكەدا داو دەرگام شكاند كەوتمە 
سەر زەوی باوەشم پیاكردو بەرزم كردوە 
بە هیوای ئەوەی نەمردبێت دایكم و 
براكەی ترم خەریك بوو چەفیەكەی 
لە مل������ی بكەنەوە پاش������ان هێنامانە 
خوارەوە لەسەر دەرگای چێشتخانەكە 
درێژم كردو پاش������ان دراوس������ێكان كۆ 
وگەیاندیانە  گ������رت  هەڵیان  بوونەوە 

نەخۆشخانە
لەمبارەیەوە ئەفس������ەری ماف پەروەر 
جەمی������ل ئەحمەد ئەمین س������ورچی 
نەهێش������تنی  نووس������ینگەی  ل������ە 
ت������اوان دەڵێ������ت: ڕۆژی هەینی لە 
 )10:30( كاتژمێ������ر   2011/8/12
بەیان������ی ئاگاداركراین������ەوە بەبوونی 
لەگەڕەكی  ڕووداوێكی خۆكوش������تن 
كە  كاتێك  لەهەولێ������ر  س������ەڵاحەدین 
تەرمەكە  ڕووداوەكە  چووینە شوێنی 
گواسترابۆوە بۆ نەخۆشخانە. خۆكوژ 
كچێك������ی تەمەنی 17 س������اڵان بوو 
بەناوی )خ( بەڵام تا ئێستا هۆكاری 
بۆیە  دیارنیی������ە،  خۆكوش������تنەكەی 

لێكۆڵینەوە هەربەردەوامە«. 

كرێكاریكی تورك بەهۆی كەوتنە خوارەوەی گیان لەدەست دەدات

لەكاتی 
مەلەكردندا 

پیاوێك 
دەخنكێت

منداڵێك لە شارۆچكەی 
كۆیە دەسووتێت

رۆژی یەك شەممە 2011/10/2 كرێكارێك لەسەر باڵەخانەیەك بەردەبێتەوە و گیان لەدەست 
دەدات.  لە ڕاگەیاندنی بەڕێوەبەرایەتی پۆلیسی هەولێر نەقیب كاروان بەرپرسی 
ڕاگەیاندنی پۆلیس������ی هەولێر بە گۆڤ������اری گوڵانی ڕاگەیاند كە 
كرێكارێكی تورك لەرووداوێكی نادیاردا لەسەر باڵاخانەی 
جەلی������ل خەی������ات كەوتۆتە خ������وارەوەو گیانی 
لێكۆڵینەوە  ئێس������تاش  تا  لەدەستداوەو 

لە ڕووداوەكە بەردەوامە.

رۆژی شەممە 2011/10/1 گەنجێك لە 
كاتی مەلە ك������ردن لە ناو گومێكی نزیك 
گون������دی مەلائۆم������ەر دەخنكێت. نەقیب 
كاروان لەراگەیاندن������ی پۆلیس������ی 
گۆڤ������اری گوڵانی  بە  هەولێر 
ڕاگەیاند كە ڕۆژی ش������ەممە 
مستەفا  بەناوی  هاووڵاتیەك 
حەمەدئەمی������ن لە ڕووداوێكی 
مەلەكردندا  لەكات������ی  نادی������اردا 
گوندی  لەنزیك  گۆمێك������دا  لەناو 
مەلائۆمەر بەه������ۆی نەزانیی مەلەوە 
خن������كاوە، دوات������ر تەرمەك������ەی لەئاوەكە 
دەرهێنراوەو ڕەوانەی پزیش������كی دادوەری 
هەولێر كراوە، هەتا ئێس������تاش لێكۆڵینەوە 

لەرووداوەكە بەردەوامە. 

بەهۆی یاری كردن و ئاگر كردنەوەی منداڵان 
لە 2011/9/29 منداڵێك لە كۆیە دەسووتێت 

و دەنێردرێتە نەخۆشخانەی كۆیە.
بەرپرس������ی ڕاگەیاندنی پۆلیس������ی هەولێر بە 
گۆڤاری گوڵان������ی ڕاگەیان������د كە ڕۆژی 
پێنج ش������ەممە 2011/9/29 منداڵێك بەناوی 
گۆڤەند تەحس������ین یاسین تەمەن دوانزە ساڵ 
لێكۆڵینەوە  س������ووتاوە، دوای  لەشاری كۆیە 
دەركەوت كە منداڵەكە نزیك شوێنێك دانیشتووە 
كەچەند منداڵێكی تر یارییان بەئاگر كردووە، 
پاشان بەهۆی ئاگرەكەوە سووتاوە، منداڵەكە 

لەنەخۆشخانەی كۆیە داخڵكراوە.



50

20
11

/1
0/

10
  

)8
50

ە )
مار

ژ
تی
ڵایە
مە
كۆ

كێشە كۆمەڵایەتییەكانقوماركردن سەرچاوەیەكی دیكەی 
د.كاروان سلێمان:

 قومار وەك ماددەی هۆشبەر وایە كەسێك 
پێوەی ئاڵوودەبێت، بە زەحمەت دەتوانێت 

دەستبەرداری بێت
 )بۆ ماوەی 15 س������اڵ لە هاوسەرەكەم تووڕە 
بووم، لەب������ەر ئەوەی منی دۆڕاندبوو لەس������ەر 
قوماركردن( ئەمە قس������ەی ئ������ەو ئافرەتەیە كە 
تەمەن������ی 64 س������اڵە و بۆ ماوەی 24 س������اڵە 
ژیانی هاوسەری پێكهێناوە ئێستا خاوەنی پێنچ 
منداڵ������ەو دەڵێت »هەر لەس������ەرەتاوە كە ژیانی 
هاوس������ەریم لەگەڵ ئەم پی������اوە پێكهێنا هیچ 
ش������ەوێك لەماڵەوە نەبوو، شەوانە تا درەنگانێك 
ل������ەدەرەوە بوو ی������اری قوم������اری دەكرد، هیچ 

كاتێك خاوەنی دینارێك نەبوو ش������ەوێك لەیاری 
قوماركردن دۆڕاندبووی پارەی هیچ پێنەمابوو 
دواتر وتبووی ئەوجارە یاری دەكەم كە دۆڕاندم 
ژنەك������ەی خۆمت پێدەدەم ئ������ەوكات لەیاریەكە 
س������ەركەتوو نەبوو منی دۆڕاندبوو لەسەریاری 
قوماركردن. ئەو ژنە وەك باسی دەكات و دەڵێت 
»كاتێك زانیم هاوسەرەكەم لەسەر قومار منی 
دۆڕاندووە، ڕۆیش������تم و بەجێمهێشت بۆماوەی 
پانزە س������اڵ تاكو كۆچی دوای������ی كرد ئینجا 

گەڕامەوە لای منداڵەكانم. 
یاری كردنی قومار كاتێك ئاڵوودەی كەس������ێك 
دەبێت ئەو كاتە كەس������ەكە هەرگی������ز ناتوانێت 
بەئاس������انی واز ل������ەم یارییە بهێنێ������ت، چونكە 
ئەو كەس������ە پێیوایە كە ئەم یاریە خۆش������یەكی 

تایبەتی پێدەبەخش������ێت، عوم������ەر یەكێكە لەو 
ی������اری قومارە،  ئاڵوودەبووی  كەس������انەی كە 
هەرچەند وەك باس������ی لێوەدەكات ئێستا وازی 
لێهێن������اوە، بەڵام هەموو تەمەنی گەنجێتی لەم 
دیاردە ناپەس������ەندە بردۆتە سەر، هەرچی موڵك 
سامانی هەبووە لەدەستی داوە، دەڵێت: )سەرەتا 
هەموو كەسێك وەك یارییەكی تەرفیهی دەست 
بەقومارك������ردن دەكات، دوات������ر ئاڵوودە دەبێت(، 
عوم������ەر ئ������ەوەش دەخاتەڕوو ك������ە لەتەمەنی 
هەرزەكاریدا بەهۆی چەند برادەرێكی نزیكیەوە 
لەیاریی������ە بچووكەكانەوە بەتایبەتی )بلیاردەوە( 
فێربووە، دەڵێت »بەڵام بەهیچ جۆرە نۆرمێكی 
خراپی ئەم یارییەم نەدەزانی، دواتر ئاڵوودەبووم 
نەمتوانی وازی لێبهێنم«. ئەو پیاوە پێشیوایە 
كە ی������اری قومارك������ردن تاموچێژێكی زۆری 

كاتێك زانیم هاوسەرەكەم لەسەر قومار منی دۆڕاندووە، ڕۆیشتم 
و بەجێمهێشت بۆماوەی پانزە ساڵ نەگەڕامەوە لای تاكو كۆچی 

دوایی كرد ئینجا گەڕامەوە لای منداڵەكانم

هەیە، دەش������ڵێت »هەرچەندە پارەش بدۆڕێنیت 
هەر وا هەست دەكەیت كە لەداهاتوودا یارییەكە 
دەبەیت������ەوەو قازان������ج دەكەیت، ئەگ������ەر جارێك 
قازانج بكەیت زۆر گەرموگوڕتر دەبێت و زیاتر 

ئارەزووی بەردەوامبوونی دەكەیت«. 
یاری قومار بۆتە هاوڕێیەكی ژیانی
 ڕۆژانەم و هەموو كات لەبیرمدایە

هێمن ئەحمەد یەكێكە لەو پیاوانەی كە هەموو 
ش������ەوێك لەگەڵ هاوڕێكانی دەچێت بۆ یاری 
قومار، ئەو ماوەی 7 س������اڵە شەوانە ئەم یارییە 
دەكات، لەمبارەوە و دەرب������ارەی ئاڵوودەبوون بە 
قومار ك������ردن دەڵێت »ش������ەوانە كاتێك دەچمە 
س������ەرمێزی قوماركردن هەس������ت دەكەم هەموو 
دنی������ا هی منەو هەرچی خەم و خەفەتی دڵمە 
لەبیرم دەچێتەوە، هەموو فكرم دەچێتە سەر ئەم 
یارییە و بیر لەوە دەكەم������ەوە چۆن بتوانم پارە 
لەهاوڕێكانم بەرمەوە«. سەبارەت بە لایەنە 
»قوماركردن  دەڵێ������ت  سلبیەكانیش������ی 
زیانی زۆری هەیە و حەرامیش������ە، 
بەڵام تازە بۆتە هاوڕێی ژیانم 
و ناتوانم دەست بەردەرای 
ب������م، تەنانەت وام لێهاتوو 
كە ناتوانم بیر لەوە بكەمەوە 
ژیانی هاوسەریش پێكبهێنم«. 
دوات������ر پیاوێك������ی تەمەن 
ك������ە م������اوەی  50س������اڵە 
دەكات  قوم������ار  س������اڵە   17
و تائێس������تاش بەردەوامە ل������ەم یاریە و 
دەڵێت »سەرەتا كەدەس������تم بە قوماركردن كرد، 
خەمێكی زۆرم هەبوو نەمدەزانی چۆن وابكەم 
كە ئەم خەمان������ەم بیربچێتەوە، هاوڕێیەكم هاتە 
لام و وتی وەرە ئەمشەو دەچینە نادی لەگەڵ 
هاوڕێكانم ی������اری دەكەین و دەخۆینەوە، كاتێك 
لەگەڵی چووم ئەو شەوە هەستم بەهیچ خەمێك 
نەك������رد، ئەوەبوو ئیتر هەموو ش������ەوێك دەچووم 
تائێس������تاش بەردەوام شەوانە ئەم یارییە لەگەڵ 
هاوڕێكان������م دەكەم. تەنانەت ناتوانم هیچ كاتێم 
خاوەن������ی پارەییەكی زۆر ب������م، چونكە ڕۆژانە 
هەرچی ئەو پارەیەی دەس������تم دەكەوێت شەوانە 

لە قومار هیچم پێنامێنێت. ئەو پیاوە وتیش������ی 
بەردەوام كێش������ەم لەگەڵ م������اڵ و منداڵەكانم 
هەی������ە، هیچ كاتێك لەبیری ئەوە دانیم كە دڵی 
ژن و منداڵەكان������م خۆش بكەم و نازانم ڕۆژانە 

بەچیەوەش خەریكن«. 
قومار دەیان خێزانی سەرگەردان كردووە

قومار چەندین كێش������ەی كۆمەڵایەتی بەدوای 
خۆی������دا دەهێنێت، زۆرجار قوم������ار بۆتەهۆی 
س������ەرگەردان بوون������ی خێزانێ������ك و دەیان ژن 
و من������داڵ بەه������ۆی بوون������ی قوم������ار لەنێو 
خێزانەكەیانەوە س������ەرگەردان بوونە، لەمبارەیەوە 
هاوار كانەبی توێ������ژەری كۆمەڵایەتی ئاماژە 
بەو كێش������ە كۆمەڵایەتیانە دەكات كە بەهۆی 
»قوماركردن  دەڵێت  دروستدەبن،  قوماركردنەوە 
زۆر كێش������ەی ترس������ناكی لێدەكەوێت������ەوە، ئەو 
منداڵانەی كەباوكیان قوم������اردەكات زۆربەیان 
بەهۆی بێئاگایی كەس������ووكاریانەوە تووش������ی 

لادان������ی كۆمەڵایەت������ی دەبن و هیچ 
پێگەیەكی كۆمەڵایەتیان لەناو 

كۆمەڵگەدا نابێت، بێجگە 
لەوەی كە زۆرجار باوك 
لەقوماردا  كچەكەی 
ئەمەش  دەدۆڕێنێت، 
زۆر  كێش������ەیەكی 

ترس������ناكە و ئاییندەی 
ئەو كچ������ە بەرەوە دۆزەخ 

دەبات و ئ������ەو كچە هەتا 
هەتایە بەزەلیلی و هەژاری 

دەمێنێتەوە«.
لەب������ارەی زیادبوونی یان كەمبوونی 
دیاردەی قوم������ارەوە وتی »ناتوانین 
بڕیار بدەین لەس������ەر زیادبوون یان 

قوم������ار،  كەمبوون������ی 
كردن  قوم������ار  چونكە 
ئێمەدا  كۆمەڵگەی  لە 
و  هەب������ووە  ب������ەردەوام 

لەماڵاندا  جاران 
ئێستا  دەكرا، 
لەیان������ەكان، 
ئەگەر  بەڵام 

ش������ا  ما تە
بكەین ئێس������تا زۆر 
ه������ەرزەكارەكان  لە 

و  بەفەیس������بووك  خەریكبوونی������ان  بەه������ۆی 
ئینتەرنێت������ەوە قومار تاڕاددەی������ەك كەمبۆتەوە، 
بەڵام ناشتوانین بڵێین كە قوماركردن نەماوە«. 
دكت������ۆر كاروان س������لێمان پزیش������كی دەروونی 
ئام������اژەی بەوەدا كە قوم������ار وەك ماددەیەكی 
هۆش������بەر وایە، كەسێك كە پێوەی ئاڵوودە بێت، 
ناتوانێ������ت هەرگیز دەس������تبەرداری بێت، بەڵام 
ناتوانین بڵێین ئەو كەس������ەی قوماردەكات هیچ 
كێشەیەكی دەروونی هەیە، بەڵكو زۆركەس هەن 
ئاڵ������وودەی قوماربوون هیچ ج������ۆرە گرفتێكی 
دەروونیان نییەو كەسانی زۆر ئارام و لەسەرخۆن، 
لەبەر ئەوە ئەو كەسەی كە قومار دەكات مەرج 

نییە هەموویان كێشەی دەرونیان هەبێت.
دۆڕاندنی كچ لەكاتی قوماردا حەرامە

 مامۆس������تا خالص عومەر ئام������اژە بەبوونی 
دیاردەی بەخش������ینی ئافرەت لەكاتی قوماردا 
لەلایەن باوكی یان برایەوە لەجیاتی پارە دەڵێت 
»ئایینی پیرۆزی ئیس���ل��ام بەهیچ ش������ێوەیەك 
رێگە بە باوك نادات كچەكەی بەش������وو بدات 
هەتا ڕەزامەندی تەواوی كچەكە وەرنەگیرێت، 
ئەمە بێجگ������ە لەوەی قومار خ������ۆی لەخۆیدا 
یارییەكی حەرامە، بەهیچ شێوەیەك جائز نییە 
كچ لەكاتی قوماردا لە جیاتی پارە ببەخشرێت، 
هەركەس������ێك ئەمكارە بكات بە گوناهـ و تاوان 

لەسەری حسابە«. 
 

قوماركردن زیانی زۆری 
هەیە و حەرامیشە، بەڵام 
وام لێهاتوو كە ناتوانم 
بیر لەوە بكەمەوە ژیانی 

 هاوسەریش پێكبهێنم

ڕۆژانە هەرچی ئەو پارەیەی 
دەستم دەكەوێت شەوانە لە 
قومار هیچم پێنامێنێت. 
ئەو پیاوە وتیشی بەردەوام 

كێشەم لەگەڵ ماڵ و 
منداڵەكانم هەیە، هیچ 

كاتێك لەبیری ئەوە دانیم 
كە دڵی ژن و منداڵەكانم 

 خۆش بكەم 

ئەو منداڵانەی كەباوكیان 
قوماردەكات زۆربەیان 

بەهۆی بێئاگایی 
كەسووكاریانەوە تووشی 
 لادانی كۆمەڵایەتی دەبن 

ی نابیناكان
ی خۆشەویست

چیرۆك

و دڵدایە نەك چاو
تەقینە لەنا

عەشقی ڕاس

دڵ كانگای هەست و سۆز و خۆشەویستییە، بۆیە 
كاتێك مرۆڤ ئەگەر هەس������تی بینینی لەدەست 
دابێت یاخ������ود هەر بە درێژایی ژیانی نابینا بووە، 
مانای ئەوە نییە كە نەتوانێت خۆشەویستی خۆی 
بدۆزێتەوە، لەمبارەیەوە نابینا حەسەن یوسف قوتابی 
خوێندنی باڵا و مامۆستا لەپەیمانگای ڕووناكی 
نابینایان ئاماژەی بە گرنگی دەنگ و بیس������تن 
دا كە بۆ دروس������تبوونی خۆشەویس������تی ڕۆڵێكی 
گرن������گ لەژیانی هەم������وو نابینایەكدا دەبینێت و 
دەڵێت »خۆشەویستی لای چاوساغەكان لەرێگەی 
ڕووخس������ارەوە دەبێت، بێگوم������ان ئەمەش هەڵەیە، 
چونكە هەركاتێك ئەو كەسە ئەو جوانی ڕووخسارەی 
لەدەستدا، ئەوكات ئەو خۆشەویستیە كەم دەبێتەوە، 
بەڵام نابیناكان لەكاتی خۆشەویس������تیدا پەنا دەبنە 
بەر دەن������گ و لەو پێن������اوەدا لەرێگەی دەنگ و 
هەستی كەسی بەرامبەرەوە یەكتریان خۆشدەوێت، 
زۆرجار ڕەنگە دەنگەكە ئەگەر ناس������كبێت ئێمەی 
نابین������ا هەس������ت بەجوان������ی ئەو كەس������ە دەكەین، 
نابیناكاندا لەسەر  بەجۆرێك خۆشەویس������تی لەناو 
بنەم������ای ڕوحیە بەپێچەوانەی چاوس������اغەكانەوە 
كە ڕووخس������اریان كردۆتە بنەمایەكی سەرەكی«. 

جۆرە ئ������ەو مامۆس������تایە بەو 
بۆ  خۆی  هەس������تی 
یستەكەی  و خۆشە
ە  ی������و بڕ ر ە د
ی  ێگ������ە ر لە
كە  ش������یعرەوە 

دەڵێت:
ل������ێ  گە

س������ەیرە 

بەبێ دیتن لەبۆت مەلوول و كەساس������م نازانم چۆن 
خۆشم ویستیت بەبێ ئەوەی بتناسم

بڕوا بكە تەینا یەكێك ناوی تۆی بەگوێدا چرپاندم 
لەوكاتەوە دڵم دێشێت جەرگ و دڵی خورپاندنم

 وێناكردنی عەشق لەلای نابیناكان لەسەر بنەمای 
وێنەكردنی ڕوح دەبێت و لەم بارەیەوە مامۆس������تا 
حەس������ەن ئاماژەی بەوەدا كە هەموو نابینایەك كە 
دەكەوێتە وتووێژ لەگەڵ بەرامبەرەكەیدا، لەزهنی 
خۆیدا وێنەیەكی ڕوحی بۆ دروستدەكات، بەجۆرێك 
ئەگەر دەنگێكی ناس������كی گ������وێ لێبێت وێنەی 
كچێكی شۆخوشەنگی جوانی باڵابەرز دەكێشێت، 
لەبەر ئەوە خۆشەویستی لای نابیناكان تایبەتمەندی 
خ������ۆی هەی������ە، بەدەگم������ەن نابینایەك شكس������ت 
بەخۆشەویس������تیەكەی دێت، حەسەن بۆ چەمكی 
دەڵێت »پێویس������تە خۆشەویستی  خۆشەویس������تی 
لەس������ەر بنەمایەكی ڕۆحی بێت، بەداخەوە زۆر لە 
ناولێدەنێن عەش������ق،  پێوەندییەكانیان  هەرزەكارەكان 
بەڵام عەش������ق چەند قۆناغێكی هەیە، س������ەرەتا 
پێوەندیە ئەگەر پێوەندییەكە لەسەر بنەمای ڕۆحی 
بێ������ت، دەگوازێتەوە بۆ قۆناغی خۆشەویس������تی و 
دواتر بۆ قۆناغی عەش������ق، لەبەر ئەوە گەیش������تن 
بەقۆناغی عەش������ق كەمێك قورسە، چونكە عەشق 
تایبەتمەندی خۆی هەیە، بەجۆرێك تێكچوونی 
ڕووخسار یان لەدەستدانی ئەندامێكی جەستە 

كارناكاتە سەر عەشق«.
نابینا كەسێكی خۆش بووێت لەبیری خۆی 

وێنەی بۆ دەكێشێت
زێرەڤان بورهان مونیر یاریدەدەری بەڕێوەبەری 
نابینایان س������ەبارەت بە  پەیمان������گای ڕووناكی 
خۆشەویس������تی لای نابین������اكان پێوایە »دەنگ 
گەورەترین ڕۆڵی لەدروس������تكردنی خۆشەویستی 

لەلای نابیناكان هەیە، بەجۆرێك بەهۆی دەنگەوە 
دەتوانین ڕاستەوخۆ وێنەیەكی خەیاڵی ئەو كەسە 
بۆخۆت دروس������تبكەیت، دەنگ دەتوانێت هەموو 
هەست و س������ۆزێك لەلای مرۆڤ دروستبكات«. 
هەموو مرۆڤێك كۆمەڵێك خەون و خەیاڵی هەیە بۆ 
ڕەگەزی بەرامبەری كە دەبێتە هاوبەش������ی ژیانی 
و دەربارەی ئەوەی زێرەڤان دەڵێت »خۆشەویس������تی 
لای نابیناكان بەقۆناغێك و ش������ێوازێكی تایبەتیدا 
تێدەپەڕێ������ت بەجۆرێ������ك، نابینا كاتێك كەس������ێكی 
خۆشدەوێت ڕاس������تەوخۆ ئەو كەسە نابینێت، بەڵكو 
لەبیری خۆیدا وێنەیەكی خەیاڵی بۆ ئەو كەس������ە 
دروس������ت دەكات، چونكە ئەو كەس������ە لە دڵییەوە 
خۆشەویستە و دەتوانێت هەموو مەرج و خەیاڵەكانی 
لەو كەس������ە لەرێگەی دڵییەوە هەس������ت پێبكات، 
زۆرج������ار دەنگی������ش كاریگەری هەی������ە، چونكە 
لای ئێمە دەنگ س������ەرەكیترین پێ������وەرە بۆ ژیانی 
خۆشەویستی، ساتەكانی دڵداری لای نابینا وەك 
هەر مرۆڤێكی تری ئاسایی دڵی پڕە لەدەربڕینی 
هەس������ت و نەس������ت بەجۆرێك هەم������وو نابینایەك 
لەكاتی دڵداریدا هەس������ت بەسۆز و خۆشەویستی 
كەس������ی بەرامب������ەری دەكات و كاتێك كە لەگەڵ 
عاشقەكەیدا دادەنیش������ێت هەست بەجوانی ڕۆحی 

***
خۆشەویس������تی یەكێكە لەو چەمكانەی كەهەموومان بەپیرۆزییەوە تەماش������ای دەكەین و بەش������ێوەیەكی گرنگ لێی دەڕوانین لەبەر ئەوەی كە 
هەموومان دەزانین خۆشەویس������تی بەهۆی ڕووخسارەوە دروس������ت دەبێت و مرۆڤ بەهۆی چاوەكانیەوە بەكەسێك كارتێكراو دەبێت، بەڵام نابیناكان 
كەبێبەشن لەبینین و تەنیا بەبیستن مامەڵە لەگەڵ كەسی بەرامبەریان دەكەن و خۆشەویستیەكەشیان جیاوازترە لەهی مرۆڤە چاوساغەكان، لەبەر 

ئەوەی نابیناكان بە وتەی خۆیان تەنیا بەهۆی بیستن و هەستی شەشەمەوە، دەتوانن هەست بەسۆز و خۆشەویستی بەرامبەریان بكەن.
***

ئەو كەس������ە دەكات، وێنەیەك لەمێشكیدا دروست 
دەكات كەجوانترین و ناس������كترین كەس بەرامبەری 

دانیشتووە«.
خۆشەویستی لە بینینی چاو بەهێزترە

نابینای������ە  مامۆس������تایەكی  حەس������ەن  گوڵ������زار 
لەپەیمانگای ڕووناكی نابینایان ماوەی س������یانزە 
س������اڵە چۆت������ە پرۆس������ەی هاوس������ەرگیرییەوە و 
مێردەكەشی هەر نابینایە، باسی لەوە كرد كە نابینا 
وەكو هەر مرۆڤێكی تر هەس������ت و سۆزی هەیە و 
دەتوانێت بچێتە ناو پرۆس������ەی هاوسەرگیرییەوە و 
خۆشەویستیش لە دڵیان دا ڕۆژ بەرۆژ بەردەوام لە 
زیاد بوون دایە و دەش������ڵێت »ئەگەر من چاوەكانم 
نابینێت مانای ئەوە نییە دڵیشم نەبینێت و نەتوانم 
خۆشەویستی بكەم، بەڵكو زۆركەس هەیە چاوەكانی 
ساغە، بەڵام ناتوانێ خۆشەویستیەكی تەندروست 
بەدەس������ت بێنێت، چونكە خۆشەویستی خۆی 
لە بینینی چاو بەهێزترە كاتێك دەچێتە دڵی 
مرۆڤەوە، زۆرجاریش خۆشەویستی وایكردوە 

كە مرۆڤەكان هیچ عەیبێكی یەكتری نابینن«.
كچان كۆمەڵێك مەرجیان هەیە بۆ ئەو كەس������ەی 
كە دەبێتە هاوبەشی ژیانیان، گوڵزاریش وەكو هەر 
كچێكی ئاسایی مەرجی تایبەتی هەبووە بۆ ئەو 
كەس������ەی كە دەبێتە خۆشەویس������تی و هاوسەری 
ژیانی، مەرجە س������ەرەكیەكانی ئەوی������ش ئەوەبووە 
كەنابێ������ت دڵی پیس بێت و ئازادی لێ بس������تێنێت 
و ڕەزیلیش نەبێ������ت. گوڵزار دەڵێت »دوای ئەوەی 
ژیان������ی هاوس������ەرگیریم پێكهێناوە هاوس������ەرەكەم 
هەرچەن������دە لەتەمەن زۆر لەم������ن گەورەترە، بەڵام 
هیچ كێش������ەیەكمان نییەو زۆر ڕێ������زم لێدەگرێت و 
خۆش������ی دەوێم و ژیانی ڕۆژانەش������مان بە دەوام و 
كاری ناو ماڵەوە بەسەر دەبەین و كچێكی تەمەن 
11ساڵەشمان هەیە، كە پۆلی پێنجەمی سەرەتایە 
و ئەو چاوەكانی س������اغە لە زۆربەی كارەكانی ناو 
ماڵەوە یارمەتیمان دەدات من ڕووخساری كچەكەم 
نەبینیوە، بەڵام بەچاوی دڵمەوە دەتوانم بیبینم كە 

جوانترین كچی دنیایە«.
خۆشەویستی لە ڕێگای دڵەوە دەكرێت نەوەك 

چاوەكان
گرنگترین بنەما بۆ دروسبوونی خۆشەویستی 
لەبەر  لەنێوان مرۆڤەكان������دا  ڕاس������تگۆییە 
ئەوەی كە مرۆڤەكان پێویس������تیان بەیەكترە 
هاوكاری یەكتر بین متمانە بەیەك بكەن، 
بێریڤان فایەق ماوەی شانزە ساڵە كارمەندە 

لەپەیمان������گای نابین������ان ئام������اژەی بەوەدا 
كە هەر مرۆڤێك س������ۆز و خۆشەویستی لە 

دڵەوە هەبێت، ئەوا دەتوانێت خۆشەویستی 
ب������كات و دەش������ڵێت »خۆشەویس������تی 
لەنێوان مرۆڤەكاندا ئاسایی یان نابینا 
دەبێت كەس������ۆز  لەكاتێكدا دروس������ت 
و خۆشەویس������تیان لە دڵەوە هەبێت، 

ڕێگەی  لە  خۆشەویستی  چونكە 
ن������ەوەك  دەكرێ������ت  دڵ������ەوە 

چاوەكان«.
لە ڕێگەی 
دەست لێدانەوە 

دەروونیان 
هاندەدرێت كە 

دڵیان پڕبێت لە خۆشەویستی
خۆشەویس������تی  هەم������ووكات 
پێوەندیەكی بەهێزی هەیە لەگەڵ 
لایەن������ی دەروون������ی، زۆرج������ار 
ل������ە  وادەكات  خۆشەویس������تی 
ڕێگەی دەروونەوە ئومێدێكی 
گەورە لە ژیان بە مرۆڤەكان 
ببەخشێت و لەهەمانكاتیشدا 
دەتوانێت  خۆشەویستی  هەر 
دەروونی مرۆڤ ئازار بدات. 
بۆیە خۆشەویس������تی توانای 
ئ������ەوەی هەی������ە كاریگەری 
نابیناكانیش  دەروونی  لەسەر 

هەبێت، توێژەری دەروونی نەدا ئیبراهیم پێیوایە كە 
نابیناكان لەڕووی دەروونییەوە زۆر هەستیان ناسكە، 
لەبەر ئەوە پێویستە بەشێوەیەكی زۆر سۆسیۆلۆژیانە 
مامەڵەیان لەگەڵ بكرێت و هەست بەوە نەكەن كە 
نابینان و ئیتر لە خۆشەویس������تی و خۆش������ی ژیان 
بێ بەشن، لەبارەی بوونی خۆشەویستی و لایەنی 
دەروونی نابین������اكان ئەو توێ������ژەرە دەڵێت »نابینا 
زیاتر بەدەن������گ خۆشەویس������تی دەكات، چونكە 
دەنگ كاریگەری لەس������ەر دەروونیان هەیە، بۆیە 
كاتێك عاشقی كەس������ێك دەبن پێویستە ئەو كەسە 
هەوڵبدات گرنگیەكی تایبەت بەو خۆشەویس������تیە 
بدات. بۆ نموونە بەردەوام دەس������تەكانی بگرێت و 
لێی نزی������ك بێتەوە بۆ ئەوەی لە ڕێگەی دەس������ت 
لێدان������ەوە دەروونیان هان بدرێت كە دڵیان پڕبێت لە 

خۆشەویستی«.

حەسەن یوسف

زێرەڤان بورهان مونیر

گوڵزار حەسەن


